
BIZKAIKO ALDIZKARI OFIZIALA BAO
2022, ekainak 21. Asteartea118. zk. 1. orr.

II. ATALA
BIZKAIKO LURRALDE HISTORIKOKO TOKI ADMINISTRAZIOA

Bermeoko Udala

Bermeoko helduentzako euskalduntze eta alfabetatze ikastaroen dirulagun-
tzen oinarri espezifikoen aldaketa onartzea.

2022ko martxoaren 25ean izandako Osoko Bilkuran helduentzako euskalduntze eta 
alfabetatze ikastaroen dirulaguntzen oinarri espezifikoen aldaketa onartu zen:

Xedea
Homologaturik dauden euskaltegi edota barnetegietan, helduentzako euskalduntze 

eta alfabetatze ikastaroak egiten dituzten Bermeoko biztanleentzako diru laguntzen 
deialdiaren 2020-2022 aldiko Berariazko Oinarriak aldatzea onartzea.

Aurrekariak
Lehenengoa: 2020ko apirilaren 24an, Udaleko Osoko Bilkurak, 2020-2022 aldiko 

Diru laguntzen Plan Estrategikoa eta Diru laguntzen Berariazko Oinarriak onartu zituen. 
Berariazko Oinarri horien artean, Homologaturik dauden euskaltegi edota barnetegietan, 
helduentzako euskalduntze eta alfabetatze ikastaroak egiten dituzten Bermeoko biztan-
leentzako diru laguntzei buruzko oinarriak onartu ziren.

Bigarrena: 2020ko irailaren 25ean, Udaleko Osoko Bilkurak zenbait diru laguntzen 
berariazko oinarriak aldatzea onartu zuen eta horri buruzko iragarkia argitaratu zen 
2020ko urriaren 26ko Bizkaiko Aldizkari Ofizialean.

Hirugarrena: Homologaturik dauden euskaltegi edota barnetegietan, helduentzako 
euskalduntze eta alfabetatze ikastaroak egiten dituzten Bermeoko biztanleentzako diru 
laguntzen deialdian, atal bi zuzendu beharra dago, ebazpena jakinarazteko epea eta 
eskariak aurkezteko epea, eta aldaketa horiek Berariazko Oinarrietan jaso.

Argudioak
Lehenengoa: Antzeman diren akatsak zuzendu beharra dago deialdia bideratu au-

rretik.
Bigarrena: Oinarri espezifikoak aldatzeko ahalmena, Diru laguntzen 38/2003 Lege 

Orokorraren 9.2, eta 17.2 artikuluen, Diru laguntzen Lege Orokorraren Erregelamendua-
ren 10. artikuluaren eta Toki Erregimenaren Oinarriak arautzen dituen 7/1985 Legearen 
22.2.d) artikuluagaz bat, Osoko Bilkurari dagokio.

Erabakia
Hori guztia dela eta, honakoa erabaki du Osoko Bilkurak:
Lehenengoa: Homologaturik dauden euskaltegi edota barnetegietan, helduentzako 

euskalduntze eta alfabetatze ikastaroak egiten dituzten Bermeoko biztanleentzako diru 
laguntzen deialdiaren Berariazko Oinarriak aldatzea onartzea, eta ebazpena jakinarazte-
ko epeari eta eskariak aurkezteko epeari dagozkion atalak, honela idaztea:

—  Ebazpena jakinarazteko epea: Ebazteko eta jakinarazteko bi hileko epea egongo 
da, deialdiko eskaerak aurkezteko epea amaitzen denetik hasita.

—  Eskariak aurkezteko epea: Eskariak aurkezteko epea hilabetekoa izango da, hain 
zuzen, urriko hilabetean.

Bigarrena: Zuzenketa BDNS datu basean eta Bizkaiko Aldizkari Ofizialean argitara-
tzea.

Bermeon, 2022ko ekainaren 8an.—Alkatea, Aritz Abaroa Cantuariense

